
Boedelbeplanning ‘ Nico van Gijsen

testament 12 in die sentimentele bevre-
diging wat dit bied,

Ek het op hierdie stelling besluit omdat so
baie boere gesamentlike testamente het en ek
sowaar nog nie by 'n enkele een 'n aanvaar-
bare rede daarvoor kon vasstel nie. Goed,
noudat dié stukkie waarheid uit is en ek
hopelik die leser se aandag het, kom ons bere-
deneer die feite.

Dit word mos maar gewoonlik so gedoen
deur die persoon wat die testament opstel.
Geen verduideliking, geen vrae en, s6 lei ek
af, ook geen beplanning oor die finansiéle
implikasies vir die langslewende of vir erfge-
name nie. En terwyl ons op die onderwerp
is, baie van die gesamentlike testamente skep
ook boedelsamesmelting, met veel erger fi-
nansiéle en, veral, belastinggevolge.

MNee, daar is niks fout met 'n gesamentlike
testament nie. Enige twee of meer mense kan
50 'n testament opstel, man en vrou, twee ver-
liefdes of selfs sakevennote. Die betrokkenes
hoef nie 'n verbintenis te hé nie. Maar ek her-
haal my stelling hierbo: Die grootste waarde
daarvan l&in die sentiment. Baie mense maak
die fout en dink dat 'n gesamentlike testament
die ander party bind tot die ooreenkoms en
die bemakings in die gesamentlike testament.

Dit is nie so nie. Enige van die partye kan
enige tyd 'n ander testament opstel sonder
omdieander daaroorin te lig. Testeervryheid,
'n mens se reg om met jou bates (e maak soos
iv wil, word sterk in ons reg toegepas, soveel
so dat enige ooreenkoms wat die gevolg het
om iemand anders met sy testamentére bepa-
lings aan bande te I&, onwettig is.

'n Mens kan dink wat dit beteken. Persoon
A en persoon B stel 'n gesamentlike testa-
ment op om hul onderlinge bates op 'n sekere
manier te laat vererf en dan gaan A en stel 'n
latere testament van sy eie op. As A eerste
sterf, gaan B met 'n skok vitvind dat A nie by
sy woord gehou het nie. Maaras B eerste sterd,
kan A die voordeel van die gesamentlike tes-
tament kry sonder dat hy ooit sy kant van die

D ie grootste waarde van 'n gesamentlike

ooreenkoms sou eerbiedig.

Die feit is dat "n gesamentlike testament
eintlik niks meeris as twee afsonderlike testa-
mente in een dokument nie, waarin elke party
sy bates bemaak soos hy wil. Dit geld selfs in
gevalle van huwelike binne gemeenskap van
goed. Dan sal die testamentére bepalings net
van toepassing wees op die onderskeie gades
se helfte van die gemeenskaplike boedel.

Dieselfde formaliteite moet gevolg word
met "n gesamentlike testament as met 'n en-
kelpersoon-testament. Ek noem dit spesifiek,
want as een party die formaliteite volg en die
ander party nie, sal net die een party se testa-
ment geldig wees en die ander s'n nie, wat be-
teken daar kan nie uitvoering gegee word aan
die gesamentlike wense van die partye nie.

Om dit meer prakties te verduidelik: As 'n
man die testament opstel en net vir sy vrou
by die huis kom s& “teken hier en teken daar”,
word daar nie voldoen aan die formaliteite

Dis eintlik twee afsonderlike
testamente waarin elke party
sy bates bemaak soos hy wil.

nie en sal die man dus nie kan erf nie. 'n Hof
kan natuurlik ‘n bevel tot die teendeel maak,
maar ek dink dit is goedkoper en makliker
om liewer nou vir kundige hulp te betaal as
om later regskoste aan te gaan,

As die gesamentlike testament boedel-
samesmelting bewerkstellig, is daar verdere
aspekte wal aandag moet geniet. Boedel-
samesmelting is wanneer twee mense hul
onderskeie boedels saamvoeg in een groter
boedel by die eerssterwende se dood. Dit was
vroetr 'n gewilde boedelbeplanningstegnick,
maar dit het baie van sy waarde verloor nd
wetswysigings die afgelope jare,

Selfs waar boedelsamesmelting die doel
van die gesamentlike testament is, het elke
party steeds die reg om, s00s in die geval hier-
bo, tydens sy lewe eensydig en sonder om die
ander in te lig, 'n ander testament op te stel.

Pasop vir gesamentlike
testament

Hoewel daar as sodanig niks fout is met 'n gesamentlike
testament nie, is daar ook nie 'n goeie rede om dit te doen nie.
Inteendeel, dit kan groot finansi€le en belastinggevolge inhou.

Selfs al is die een party reeds oorlede, het die
oorlewende steeds die geleentheid om van
plan te verander, aangesien dadr nie uifvoe-
ring aan die testament gegee kan word voor-
dat die corlewende nie die testament aanvaar
het nie.

Sou die oorlewende die testament weier,
word daar natuurlik verder net met die oor-
ledene se bates volgens die testamentére be-
palings gehandel, maar net in soverre dit reg-
tens uitvoerbaaris. Daaris dus altyd die risiko
dat 'n deel van jou boedel, of alles, intestaat
sal vererf, dus asof jy nie 'n testament gehad
het nie. En nou geld die reéls van die intestate
erfreg en kan mense erf wat jy dalk nie wou
laat erf nie, of mense wat jy wou laat erf, kan
dalk nie erf nie.

En dan moet 'n mens nog lig loop vir slang-
in-die-grasgeskenkebelasting in gevalle waar
die waarde van die bate wat in die gemeen-
skaplike boedel opgegee word die waarde
oortref van die reg wat verkry word, of here-
regte wat nie betaalbaar is by vererwing nie,
maar wel op die deel wat deur 'n oorlewende
oorgedra word,

Dit kan 'n duur en ongemaklike speletjie
raak as jy dink jy kan sommer so vinnig 'n
testament laat opstel. ‘'n Gesamentlike tes-
tament - met of sonder boedelsamesmelting
= bied aan niemand 'n houvas op 'n ander
nie. En boedelsamesmelting? Daar is seker
nog gebruike voor, maar regtig, dit is al 'n
bietjic outyds.

" Nico van Gijsen is lid van Fisa en besturen-

de direkteur van Finlac, 'n onafhanklike
finansiélerisiko-bestuursmaatshappy wat
by die Finansiéle Diensteraad gelisensieer
is. Finlac is aan geen finansiéle produk-
verskaffer verbonde nie. Die raad wat hier
gegee word, is van 'n algemene aard en
moenie as toepaslik vir 'n spesifieke geval
beshou word nie. B

Navrae: Mnr. Nico van Gijsen, tel. 021
461 2067 of faks 086 677 6314. E-pos:
nico@finlac.com.




